
Ilmiy-amaliy konferensiya materiallariga oid mazkur to‘plam, hozirda 

e’tirof etilayotgan ijtimoiy psixologiyaning eng zamonaviy tendensiyalarini 

amaliyotga tadbiq etilishiga bag‘ishlanganligi bilan ahamiyatlidir. 

Shuningdek, to‘plamda psixologiya sohasida olib borilayotgan islohatlar, 

pedagogika va psixologiya ta’lim yo`nalishida tahsil olayotgan talabalarga 

ta’lim berishga zamonaviy yondashuv, xorijiy tajribalar masalalari, 

mamlakatimizda psixologiya sohasi bo`yicha amalga oshirilayotgan islohatlari 

kabi yirik masalalarni ijobiy hal etishning nazariy jihatlariga keng o‘rin berilgan.  

To‘plam talabalar, magistrlar, tayanch doktorantlar va barcha o‘quvchilar 

ommasi uchun mo‘ljallangan.  

 

 

Ma’ruzalar materiallarida yoritilgan tarixiy jarayonlar, ma’lumotlar va 

chiqarilgan xulosalarning haqqoniyligiga mualliflar javobgar. 

6. Кулинг. Кулгу ҳар қандай ҳаёт қийинчиликларига қарши курашда ҳар ёқлама 

қурол ҳисобланади. Шунингдек, у мияни машқ қилдирувчи ажойиб восита ҳамдир. 

Буюк инсонлар фақатгина фидойилиги, ташаббускорлиги, яратувчанлиги, 

мардлиги, ақл-идроки, тафаккури, букилмас иродаси туфайлигина инсоният тарихида 

ўчмас из қолдиради. Аслида, ақл, ҳиссиёт ва ирода маънавий жасорат маҳсулидир. 

Шундай экан, инсон ҳаётда ўзидан из қолдириши учун унда улкан қалб, ақл, ирода, 

ғайрат-шижоат, эҳтирос, ўзига ишонч бўлиши шарт. 

 Албатта, қалб, эҳтирослар жуда жўшганда, нимани гапириш ёки гапирмаслик ёки 

қандай ҳаракат қилишнинг назорати ҳам ақлнинг қўлида. Худди шундай бу дунёда 

атрофдаги одамларга қандай кўриниш, муҳитда ўзимизни қандай тутиш, ичимиздаги 

риёни ташқарига чиқиб кетишини олдини олиш ёки беркитиб туриш, бир сўз билан 

айтганда, барча ҳаракатларимизнинг назорати ҳам ақлнинг қўлида. Шу боисдан ақл 

туфайли юзага келадиган ҳаракат иродани ташкил этади. Ироданинг вазифаси – воқелик 

таъсирида юзага келадиган эҳтиросларга қарши курашишдир. Айнан ирода ҳар қандай 

ҳаракатни тормозлаш, эҳтиросларни тўхтатишга қодир. Демак, ақл ироданинг шахсий 

қуролидир. Аммо қалб хуруж қилгандагина, ақлнинг кимлиги кўзга ташланади. Шундай 

экан, ақл, ҳиссиёт ва ироданинг ўзаро интегратив ривожланиши туфайли шахс камолоти 

рефлексия таъсирида реалликка айланади.  

Nazarova Manzura Mustafo qizi, tayanch doktorant 

Annotatsiya: Ushbu maqolada davlatimiz oliy ta’lim dargohlarida tahsil olayotgan chet 

ellik talabalarning O’zbekiston ta’lim tizimiga moslashuvining ijtimoiy-psixologik 

xususiyatlari, bu jarayonda xorijlik talabalar duch kelishi mumkin bo’lgan turli psixologik 

qiyinchiliklar, muammolar va ularni bartaraf etish usullari yuzasidan fikr-mulohazalar bayon 

etilgan. 

Kalit so’zlar: Integratsiya, madaniyat, muloqot, integral motivatsiya, instrumental 

motivatsiya.  

https://t.me/Samarqand_live

Bugungi madaniyat integratsiyasi sharoitida O’zbekiston oliy ta’lim dargohlarida nafaqat 

mutaxassislarning kasbiy tayyorgarligiga, balki, yangi ijtimoiy-madaniy muhitda mustaqil 

faoliyat yuritishga tayyor bo'lgan shaxslarni bag'rikenglik munosabatlari asosida boshqa 

madaniyat vakillari bilan faol o'zaro munosabatlarga yo'naltirishga e’tibor qaratilmoqda. 

Hozirgi vaqtda ko'plab universitetlar xalqaro va davlatlararo aloqalarga integratsiyalashgan 

xususiyatga ega bo'lmoqda. Bugungi kunda zamonaviy ilm-fanda madaniyatlararo o'zaro 

ta'sirning o'ziga xos xususiyatlarini o'rganishga qiziqish kuchaygan. Xo’sh, madaniyatlararo 

aloqa deganda o’zi nima tushuniladi? Dastlab ushbu tushuncha mohiyatini yoritib berishga 

e’tibor qaratsak. Madaniyatlararo aloqa-bu turli xil insoniyat madaniyati vakillarining o'zaro 

ta'siri jarayoni. [Ширкова Н.Н. Специфика межкультурной коммуникации иностранных 

студентов в системе высшего образования //Современная педагогика. 2015. № 12 ]. 

Mazkur tushuncha 1950-yillarda amerikalik madaniy antropolog Edvard Xoll tomonidan 

kiritilgan bo’lib, unga xos bo’lgan quyidagi muhim xususiyatlarni ta'kidlash mumkin: 

Birinchidan, qabul qiluvchi aloqalarning kuchi va hajmi vaqt o'tishi bilan ortadi. Boshqa 

madaniy makonda ko'proq vaqt o'tkazish orqali xalqaro talabalar mezbon mamlakatdagi 

odamlar bilan muloqot qilish miqdori va sifatini asta-sekin oshirib boradilar, ba'zan hatto bu 

bilan o'zlarining etnik aloqalarini almashtiradilar. Moddiy, axborot, hissiy, ta'lim va 

ko'ngilochar xizmatlar talabalarni dastlabki bosqichda moslashishni osonlashtiradi.  

Chet elda noaniqlik hissi va ularning madaniy o'ziga xosligini his qilish tufayli xalqaro 

talabalar milliy talabalardan biri bilan do'stlik o'rnatishga, o'zlarining milliy va madaniy o'ziga 

xosligini izlashga va saqlashga moyilligi ortadi. Bu fikrimizning isboti sifatida Buxoro davlat 

tibbiyot institutida olib borgan eksperimentimizdan olgan xulosalarimizni keltirishimiz 

mumkin: Biz psixologiya sohasida asosiy metodlar sirasiga kiruvchi kuzatuv va suhbat 

metodlarini qo’llagan holda o’tkazgan tadqiqotimiz asnosida 3-4 bakalavriat kurslari talabalari 

darsdan tashqari faoliyat bilan bog'liq turli tadbirlarda ko'proq ishtirok etishganini va 1-2 

bakalavriat kurslari talabalariga qaraganda mahalliy talabalar bilan ko'proq muloqot qilishlarini 

aniqladik. Ular yaxshi akademik ko'rsatkichlar, o'z-o'zini rag'batlantirish, o'quv jarayonidan 

ko'proq qoniqish, universitet va hayotdan ko'proq zavqlanish kabi jarayonlarga alohida e’tibor 

bilan yondashishlarini ta’kidlash joiz. 

Shuningdek, yangi madaniyatga adaptatsiya hosil qilish jarayoniga sarflangan vaqt 

davomiyligi ham muhim ahamiyat kasb etishini ta'kidlash joizdir. Kuzatuvlarimiz natijasi shuni 

ko'rsatdiki, xalqaro talabalarning mezbon mamlakatda do'stlari kam. Biz chet ellik talabalarning 

aksariyat qismi, odatda, dastlab vatandoshlari yoki boshqa chet ellik talabalar bilan ko’proq 

yaqin aloqada bo'lishligini aniqladik. Shuningdek, xorijlik talabalar bilan o’tkazilgan suhbat 

metodi asnosida ular o’zbek talabalarining fikrlari va xatti-harakatlarini tushunishdagi 

qiyinchiliklarga, umumiy muhokama qilgulik mavzularining yetishmasligiga duch 

kelishganliklari haqida to’xtalib o’tdilar. Biz suhbatlashgan chet ellik talabalarning muayyan 

qismi o’zbekistonlik talabalar va institut o'qituvchilari bilan neytral munosabatda ekanligini 

bildirdi. Fikrimizcha, puxta egallangan til ko'nikmalari chet ellik talabalar va mezbon oliy 

ta’lim dargohi pedagog hamda talabalari o'rtasidagi madaniy masofaning qisqarishiga sabab 

bo’ladi, o'zaro ta'sir jarayonini osonlashtiradi va munozara mavzularini kengaytiradi. 

Madaniyatlararo aloqalarni o'rnatish jarayoniga bir qator omillar to'sqinlik qilishi mumkin:  

Shunday sabablardan biri, bu xorijlik talabalarning motivatsiyasi. Bu jarayonda ularda 

integral hamda instrumental motivatsiya deb nomlanuvchi bir-biridan farq qiluvchi 

tushunchalar tafovutlanadi. Chet elda o'qish uchun motivatsiya, avvalambor, integral emas, 

balki, instrumental bo'lishi mumkin. Instrumental motivatsiya deganda biz birinchi navbatda 

bilim olish, almashuv bo'yicha o'qitish, ilmiy daraja olish yoki ishga joylashishni nazarda 

tutamiz. Chet el madaniyatini o'rganish yoki chet tilini o'rganish tajribasini olish istagini o'z 

ichiga olgan integral maqsadga ega bo'lganlardan farqli o'laroq, ushbu talabalar guruhi mahalliy 

(o’zbek) talabalar bilan yanada ko'proq muloqot qilishdan manfaatdor emas. Bundan tashqari, 

mezbon mamlakat talabalarida ham chet ellik talabalar bilan madaniyatlararo aloqaning 

afzalliklarini yetarlicha tushunmaslik, shuningdek, ular bilan muloqot qilishga unchalik 

qiziqish bildirmaslik holatlarini ham ta’kidlab o’tish joiz. 

Ba'zi etnik guruhlarning yakkalanib qolishining yana bir g'ayrioddiy sababi bu ularning 

milliy doirasidagi rashkdir[Самореализация молодежи в социуме. Достижения. Проблемы. 

Перспективы./ Под ред. Тихомировой Е.И. Самара. Изд-во АсГард, 2009]. Ko'pgina 

xalqaro talabalar boshqa millat vakillaridan do’st orttirganligi, u bilan yaqin aloqada bo'lganligi 

bois etnik do'stlari orasida ajralib qolishdan qo'rqishadi. Bu singari hadik va xavotir hissi ham 

o’z navbatida integratsiya va adaptatsiya jarayonining sekin, shuning bilan birga qiyinchilik 

bilan kechishiga sabab bo’luvchi omillaridan biri sifatida keltiriladi.  

Xulosa sifatida shuni aytishimiz mumkinki, biz chet ellik talabalarning O’zbekiston oliy 

ta’lim muassasalarida ta’lim olishlari mobaynida ijtimoiy-madaniy moslashuv jarayonidan 

tezroq o'tishlarini qo'llab-quvvatlaymiz. Tahsil mobaynida o’zbek talabalari bilan yaxshi aloqa 

o’rnatish adaptatsiya jarayonining imkon qadar tezroq kechishiga, xalqaro talabalarning 

psixologik farovonligini ta'minlashga, talabalarda moslashish stressidan xalos bo'lish, ruhiy 

salomatlikni saqlashga xizmat qiladi.  

